
Fitondrana Rajoelina

Tsy manome hasina ny

mpampianatra

Ny Valosoa sy fakafakaFidangan’ny vidiM-piainana

Tsy zakan’ny fahefa-mividin’ny sarambabem-bahoaka intsony

N
isongadina nandritry ny tatitra nataon’ny solom-
bavambahoaka voafidy teny Atsimondrano, Alain
Ratsimbazafy, fa hanavotra an’i Madagasikara

no tanjon’ny antoko Tim. Ny tombontsoam-pirenena no
mila arovana hoy izy, ka hanamafy ny fototra, miainga
eny anivon’ny fokontany ny antoko Tim manomboka
izao ary vonona hiatrika izay fifidianana mifanesy eto
amin’ny firenena izay ihany koa. Voaporofo izany nan-
dritra ny fanamarihana ny faha-20 taonan’ny antoko
Tim teny amin’ny kianjan’ny Finoana Behoririka farany
teo. Nasiany resaka ihany koa ny fanamarinana ny lisi-
pifidianana miainga eny anivon’ny fokontany, satria ny
resaka lisi-pifidianana no fototry ny olana teto amint-
sika ka niteraka ireny « doublons » ireny, tamin’ny fifi-
dianana filoham-pirenena farany teo. Momba ny
fandaniana ny tetibolam-panjakana nasiam-panitsiana
teny anivon’ny Antenimierampirenena dia nilaza izy, fa
tsy nankasitraka io ny antoko Tim, fa noterena nola-
niana fotsiny tao anatin’ny fotoana fohy izy io. Tokony
ho tonga 30 andro mialoha mantsy izy io, nefa dia zara
raha nisy 3 andro monja ny nandaniana azy. Momba
ny fanampiana ny Jirama dia nilaza ity solombavam-
bahoaka ity, fa goavana loatra ny fanampiana ny Ji-
rama, izay 380 miliara Ar be izao teo aloha, nefa mbola
nampiana 120 miliara ariary indray avy eo. Hatreto
anefa dia tsy mbola voavaha ny olan’ny fahatapahan-
jiro sy ny fahasimban’ny fitaovana amina faritra sami-
hafa. Toy ny rano an-damosin-gisa ny fanampiana ny

Ataon’izao fitondrana Rajoelina izao, kitoatoa ny
amin’ny fototra iankinan’ny fanabeazana sy fampia-
narana ny zaza malagasy. Ny mpampianatra no am-
bara amin’izany, izay môtera fototry ny fampia-
narana. Niaraha-nandre vao tsy ela izay ny fitoko-
nan’ireo mpampianatra mpitsara ny fanadinana
Bepc, izay tao anatin’ny roa taona tsy azon’izy ireo
ny saran’ny fitsarana fanadinana. Ary raha tsy nisy
hetsika nataon’izy ireo teo, tsikaritra ho tsy taitra nie-
zaka namaha olana ny tomponandraikitra misahana
izany.  Fa nahoana no atao an-tsirambina toy izany
ny momba azy ireo, izay toe-javatra miverimberina
lava hatrany tsy mety hifarana? Midika ho tsy fahai-
zan-draharaha koa izany.
Ireny fihetsika ataon’ny mpampianatra ireny anefa
dia misy fiantraikany amin’ny fampianarana, na
amin’ny fanadinam-panjakana sy amin’ny fitsarana.
Efa tantara mipetraka eo amin’ny sehatry ny fam-
pianarana ny an-tsirambina nataon’izao fitondrana
izao tamin’ny resa-panadinana tamin’ny taona voa-
lohany naha teo amin’ny toerana azy. Tamin’izao fi-
tondrana izao no nisiana fanadinana amin’efitrano
maizina; ny fisian’ny mpampianatra avy nitsara fa-
nadinana milahatra sy mifanesika amin’ny fandrai-
sam-bola; ny mpampianatra mpikaroka sy mpika-
roka mpampianatra asaina milahatra eny amin’ny
paositra maka vola, sns...
Very hasina tanteraka ilay mpampianatra, hany ka
misy fiantraikany hatrany amin’ny fitaizana sy fana-
beazana ny zanaka malagasy izany. Ilay fitondran-
dRajoelina mihitsy no fototr’izany, ary tsy hita izay
fiheverana ny amin’ny famerenan-kasina azy ireo,
fa raha misy aza alasafay fotsiny ihany. Indraindray
aza ilay mpampianatra atao fitaovana politika
amin’ny fotoan-dehibe  amin’ny sehatra fitokanan-
javatra, na resaka lanonana samihafa anaovan’ny
fitondrana kajy politika. Lalaovina ao anatin’izay
ihany koa ny mpianatra, indrindra ireo kilonga ma-
dinika any amin’ny ambaratonga fototra. Tena hadi-
soam-pitantanana firenena anefa izany, satria
iankinan’ny hoavin’ny firenena no voakasika akaiky
amin’izany, ary tsy maintsy misy fiantraikany eo
amin’ny fiainan’izy ireo izany. 
Mikorosy ny lentam-panabeazana tato anatin’ny
taona maromaro farany izao teto amin’ny firenena.
Tsy hita soritra mazava mihitsy anefa izay ezaka
ataon’ny fitondrana hanarenana izany. Zary fami-
tana asa fampandehanan-draharaha no mibahana,
fa ny famahana ny olana fototra tsy mipetraka. Man-
drapahatongan’ny fotoana hahatongavana amin’
izany anefa, raha hisy, mpampianatra marobe no la-
sibatra mitondra faisana, ary mpianatra aman’alin-
kisa no ihàran’ny fanabeazana “tsizarizary”, izay
misy fiantraikany any amin’ny fiainam-piaraha-mo-
nina, sy ny firenena ihany koa izany, noho ny
ataon’ny fitondrana ihany.     

Sôh’son

Ny depiote Alain Ratsimbazafy.

Ny filoha lefitry ny CFM 
Antananarivo.

Ny zava-misy nanomboka
omaly maraina dia ma-
neho mazava tanteraka,
ny tsy fahombiazan’izao
fitondrana Rajoelina izao
mitantana firenena. Nisa-
vorovoro ny saim-ba-
hoaka mandre ny don-
tandroka nataon’ny mpita-
titra amin’ny fiakaran’ny
vidin-tsolika. Nisy ireo
mpitatitra avy dia nampa-
katra avy hatrany ny sa-
ran-dalana ny omaly ma-
raina. Tany amin’ireo
mpandeha tsy nanampo
n’inona n’inona hiainga
avy any an-tranony, no ni-
faharan’ny mpitatitra ha-
menoana ny vidin’ny so-
lika. Nisy araka izany ta-
min’ny toerana sasany
nahitana mpandeha nive-
rina nody mihitsy vo-
katr’izany. Saika tamin’ny
làlana mandalo toerana

Fiainam-pirenena

Miharihary indray ny tsy fahombiazan’ny fitondrana Rajoelina

CFM faritany Antananarivoy

Misoroka adim-poko ny fandalana ny tena fihavanana Malagasy

mpaninjara solika ihany
koa nanomboka omaly
maraina dia nisy fitoha-
nana, noho ireo fiara na
madinika an’olon-tsotra,
kodiaran-droa na môtô,
indrindra ny fitateram-ba-
hoaka na taxibe nitanda-
hatra naka sy nameno ny
fitehirizan-tsoliky ny fia-
rany. 
Ankoatra izany rehetra
izany, nisavorovoro sy
niahiahy fatratra ny besi-
nimaro ny amin’ny fiaka-
rana hidangana amin’ny
vidin-javatra fanjifa anda-
vanandro, ny sakafo sy ny
zavatra tsy maintsy ilaina
samihafa eo amin’ny fiai-
nana, sy hatrany amin’ny
lafim-piainana rehetra.
Mahakivy ny olom-pire-
nena sarambabem-ba-
hoaka ny zava-misy
iainana ankehitriny, fa  ho

fefika tanteraka ny fiai-
nany ary vao mainka hi-
hitsoka lalina hatrany izay
efa tena mafy noho ny teo
aloha ny fahantrany. Hi-
baribary manomboka
izao, ny maha fadirano-
vana ny sarambabem-ba-
hoaka Malagasy, izay tsy
nahitan’izao fitondrana
Rajoelina izao vahaolana
fanatsarana, hatramin’ny
nahateo amin’ny fiton-
drana azy izay. 
Izao fitondrana izao dia
tsy mahay mahatsapa
tena ho diso mihitsy amin’
ny fomba fitondrany diso
lalana, fa manilika hatrany
ny andraikitra amin’ny
hafa, indrindra amin’ireo
tsy mitovy hevitra aminy
sy ireo mpanohitra. Ma-
zava loatra, fa mbola
hiàla bala indray toy ny fa-
naony amin’izao zava-

misy izao, toy ny tamin’ny
valanaretina covid-19, sy
ny rivodoza namely mafy
nifanesy ireny izy ireo. Ia-
raha-mahita tsara anefa
izao, fa tsy fahaizana mi-
tondra firenena fotsiny
tsotra izao, no mahatonga
ny zava-misy mampahory
ny vahoaka izao. Ny fo-
sitr’izany, ny fanaovana
kajikajy politika fiarovan-
seza sy tombontsoa ma-
nokana, no mibahana
amin’izay asa atao rehe-
tra hatramin’izay, ary dia
izao no vokany: ny va-
hoaka no mibaby azy. Na-
taony nahita ny tsy fahi-
tany tokoa ny Malagasy.
Ny mahasorena, dia tsy
miahotra hatrany ireo
mpisolelaka: olom-boa-
fidy sy olom-boatendry
manohana an’i Andry Ra-
joelina sy mitsikera, no

sady mankahala ny mpa-
nohitra. Raha tena mahat-
siaro ho tomponandrai-
kitra marina sy feno fa-
hendrena ireny olona ire-
ny dia ho nimpirimpirina
tsy sahy misehoseho, na
mieboebo amin’ny haino
aman-jery toy ireny. Efa
tsy mahomby ny fiton-
drana tohanana ary mam-
pahory vahoaka ka mbola
midehaka ihany. Moa lany
henatra sy minia mikimpy
amin’ny fiarahana migoka
tombontsoa ? Raha feno

fahendrena aza izao fiton-
drana izao, dia midodo-
dodo mihazakazaka mi-
baboka amin’ny vahoaka
sy mifona, fa tsy na-
homby tamin’ny natao sy
tsy nahay nisoroka ny
olana ho avy, ka izao mi-
jaly izao ny sarambabem-
bahoaka. Efa tsy zaka
intsony izy ity hoy ny
maro, ka hipoaka tsy ho
ela amin’izay angamba
ny sarom-bilany.

Sôh’son

Jirama hoy izy, satria ny vola tokony ho nanampiana
ny fihenan’ny TVA izay alaina amin’ny solika no ha-
monjena azy indray. Tsy manana paik’ady mazava ny
fanjakana hoy izy, ka ahiana ny fipoahana sôsialy eto
Madagasikara, raha tsy voafehy ny fidangan’ny vidim-
piainana, izay tsy zakan’ny fahefa-mividin’ny vahoaka
malagasy intsony ankehitriny, ka rehefa tsy mahavaha
olana ny fitondrana dia mety aminy ny mametra-pia-
lana aloha, hoy ihany ity olom-boafidy ity.

Rajo

Fitokonan’ny mpitatitra tany Ihosy, noho ny tsy fahazakany
ny vidin-tsolika.     

Miisa 3 ireo  trangana fi-
fandirana mivoy adim-
poko manerana ny Nosy
tao anatin’ny herinandro
ary tokony ho samy ho
tonga saina ny olom-pire-
nena, fa misy andian’olo-
na mitady hivoy an’izany
mba hampifandrafesana
ny mpiray tanindrazana
hoy Andriamatoa Rama-
mimampionona Gerard,
filoha lefitry ny CFM fari-
tany Antananarivo. Nilaza
ity tompon’andraikitra ity,
fa tokony hamerina ha-
mantatra ny atao hoe fi-
havanana Malagasy  izay
mampiray ny  vahoaka ny
olom-pirenena  tsirairay
avy, mandala an’izany fi-
havanana izany eo ani-
von’ny fiarahamonina,
mba hisorohana ny fi-

sian’ny adim-poko. Nana-
mafy Andriamatoa Rama-
mimampionona Gerard,
fa tokony hifanaja sy hifa-
nakalo hevitra ary  hifam-
pihaino ny mpiaramonina
na dia samy manana ny
toe-po sy toe-tsaina nana-
beazana azy ny olona tsi-
rairay ary anjara asan’ny
tompon’andraikitra isan-
tsokajiny sy ireo Ray
aman-dreny ara-drazana,

ara-panahy, ara-piton-
drana no miaro ny maha
iray ny Malagasy, n’inona
n’inona ny trangan-javatra
miseho eo anivon’ny fia-
rahamonina. Nanohy fa-
nazavana ny filoha lefitry
ny CFM,  fa alohan’ny ha-
napa-kevitra dia tokony
ho fantarina mialoha ny
zava-misy marina mano-
loana ny disadisa misy
ary tsy tokony ho entim-
po rehefa miatrika olana,
mba hisorohana amin’ny
fanitaran-javatra,  ka hia-
fara amin’ny fifandonana
ho an’ny olona manan-
draharaha. Ankoatra iza-
ny,  nilaza ity tompon’
ndraikitra ao amin’ny
CFM ity,  fa tokony hifam-
pitsinjo sy hifanampy ny
mpiara-belona, amin’ny

fandalana ny fahamari-
nana, mba hahafahan’ny
rehetra miara-miaina eo
anivon’ny fiarahamonina
ary tokony hanabe ny
olona,  mba  tsy hifaniliki-
lika sy hisetrasetra amin’
ny namany avy ny mpia-
ra-belona, mba hisian’ny
fifandraisana. Miezaka
manao fidinana ifotony
any amin’ny faritra ny
CFM miaraka amin’ireo
manam-pahefana isan’
ambaratongany, maman-
tatra ny zavamisy  sy mi-
tady vahaolana manoloa-
na ny trangana fifandirana
eo amin’ny samy foko, sa-
tria fahavalom-pirenena
ny fampisarahana foko
eto Madagasikara.

Franck Razakambelo  


